
Na osnovu člana 22 Statuta Brčko distrikta BiH – prečišćeni tekst („Službeni glasnik Brčko 

distrikta BiH“, broj 2/10), člana 64 Poslovnika o radu Skupštine Brčko distrikta BiH („Službeni glasnik 
Brčko distrikta BiH“, broj 54/18 - prečišćeni tekst i brojevi: 17/20 i 24/20), Skupština Brčko distrikta 
BiH, na 5. redovnoj sjednici održanoj 12. februara 2025. godine, donosi  
 

ODLUKU 
O UTVRĐIVANJU NERADNIH DANA U BRČKO DISTRIKTU BiH U VRIJEME NASTUPAJUĆIH 

ZNAČAJNIH VJERSKIH PRAZNIKA ZA PERIOD                       
MART 2025. - JANUAR 2026. GODINE  

 
Član 1 

Ovom odlukom utvrđuju se neradni dani u Brčko distriktu BiH u vrijeme nastupajućih značajnih 
vjerskih praznika za period mart 2025. - januar 2026. godine, i to: 

 
- Ramazanskog bajrama – 31. mart 2025. godine; 
- Uskrsa (katoličkog) – 18. april 2025. godine;  
- Vaskrsa (pravoslavnog) – 21. april 2025. godine;  
- Kurban-bajrama – 6. juni 2025. godine; 
- Božića (katoličkog) – 25. decembar 2025. godine; 
- Božića (pravoslavnog) –  7. januar 2026. godine. 

 
Član 2 

Sve institucije i pravna lica koja osniva Brčko distrikt, Fond zdravstvenog osiguranja, javna 
preduzeća i javne ustanove Brčko distrikta BiH neće raditi tokom neradnih dana iz člana 1 ove 
odluke. 

Član 3 
Gradonačelnik, predsjednik Pravosudne komisije, direktor Fonda zdravstvenog osiguranja i 

direktori javnih preduzeća, javnih ustanova i pravnih lica koje osniva Brčko distrikt BiH dužni su izdati 
upute o održavanju minimuma funkcionalnih kapaciteta u pružanju vitalnih javnih usluga tokom 
neradnih dana u Distriktu. 

Član 4 
Ova odluka stupa na snagu danom donošenja i objavit će se u Službenom glasniku Brčko 

distrikta BiH. 

